
				এই পাতাটির মুদ্রণ সংশোধন করা প্রয়োজন। 
ভাষার ভিতরে আমি কণ্ঠস্বর পারি নে তো দিতে ;
না থাকে চোখের চাওয়া |
যত লিখি তত ছিড়ে ফেলি।
দশটা তো বেজে গেল ।
তোমার ভাইপো বকু যাবে ইস্কুলে,
যাই তাকে থাইয়ে আসিগে ।
শেষবার এই লিখে যাই—
তুমি চলে গেছ। বাকি আর যতকিছু হিজিবিজি আঁকাজোক ব্লটিঙের পরে।
১৪ আষাঢ় ১৩৩৯
খ্যাতি
ভাই নিশি,
তখন উনিশ আমি, তুমি হবে বুঝি । পচিশের কাছাকাছি ।
তোমার দুখান বই ছাপা হয়ে গেছে— ‘ক্ষাস্তপিসি, তার পরে পঞ্চুর মেীতাত । তা ছাড়া মাসিকপত্র কালচক্রে ক্রমে বের হল
রক্তের আঁচড়’ !
হুলুস্কুল পড়ে গেল দেশে ।
কলেজের সাহিত্যসভায় সেদিন বলেছিলেম বঙ্কিমের চেয়ে তুমি বড়ো,
তাই নিয়ে মাথা-ফাটাফাট । আমাকে খ্যাপাত দাদ| নিশি-পাওয়া ব’লে |
কলেজের পালা-শেষে ।
করেছি ডেপুটিগিরি, ইস্তফা দিয়েছি কাজে স্বদেশীর দিনে ।

